Lesona faha-29 – Ambaran’ny Apokalypsy fa mandritra ny 1 000 taona dia haizina no hanjaka eto an-tany

Anisan’ny lohahevitra mahaliana indrindra ao amin’ny Baiboly ny momba ny “1 000 taona hanjakan’ny haizina eto an-tany,” na ilay ambara amin’ny teny mahazatra hoe ny “arivo taona.” Maro ireo hevitra ampianarina mikasika ny tontolo ho avy hiainantsika. Misy kristiana sasany izay mampianatra fa amin’ny fiavian’i Kristy fanindroany no hanomboka ny fotoam-bolamena eto an-tany ho an’ny taranak’olombelona – fotoana izay hanovana ny fon’ny olona rehetra ka hanjakan’ny fiadanana. Ny hafa dia mino fa ny vanim-potoanan’ny 1 000 taona dia hanjakan’ny fahoriana sy fijaliana, ny ady sy ny korontana.

Ny fomba fijery fahatelo dia manambara fa ny arivo taona dia manomboka amin’ny fiverenan’i Kristy. Mandritra izany fotoana izany ireo voavonjy rehetra dia any an-danitra. I Satana sy ireo anjeliny no tavela eto an-tany, ary ireo ratsy fanahy dia maty.  Amin’ny fifaranan’ny 1 000 taona dia hanorina lanitra vaovao sy tany vaovao Andriamanitra.

Mikasika io lohahevitra io, tahaka ny amin’ireo lohahevitra hafa, dia mampianatra ny fahamarinana ny Baiboly. Amin’ity lesona ity dia ho hitantsika ny valin’ireto fanontaniana manaraka ireto: 1. Inona no hiseho amin’ny fiverenan’i Jesosy? 2. Inona no hiseho mandritra ny 1 000 taona? 3. Inona no iseho amin’ny fifaranan’ny 1 000 taona?

1. Amin’ny fiverenan’i Jesosy dia inona no hiseho ho an’ireo marina (ireo marina efa maty sy ireo marina mbola velona)? I Tesaloniana 4:16:17.
Valiny: Izay maty ao amin’i Krity no hitsangana aloha;a ry rehefa afaka izany, dia isika izay velona ka mbola mitoetra no hakarina... dia ho any amin’ny Tompo mandrakariva isika.
2. Inona no hiseho ho an’ireo ratsy fanahy na ireo tsy voavonjy? II Tesaloniana 1: 7-10; 2:8.

Valiny: Hiseho Jesosy Tompo.. amin’ny afo midedadeda, hamaly izay tsy mahalala an’Andriamanitra sy tsy manaiky ny filazantsran’i jesosy Tompontsika... Izay holevonin’i Jesosy Tompo amin’ny fofonain’ny vavany ary hofoanany amin’ny fisehoan’ny fiaviany.
3. Aiza no hisy ireo ratsy fanahy mandritra izany vanim-potoana izany? Jeremia 25:33.

Valiny: Hiampatrampatra hatramin’ny faran’ny tany anankiray ka hatramin’ny farany koa.
Matetika ny Testamenta Taloha dia manoritra ny toe-javatra hiseho vokatry ny fikomian’ny Israely tamin’Andriamanitra. Noho ny tsi-fankatoavany an’Andriamanitra dia navelan’Andriamanitra handringana olona an’arivony tamin’ny Israely ny miaramilan’ny jentilisa. Ny faminanian’i Jeremia dia tsy mahakasika ny Israely taloha fotsiny, fa mahakasika ny hoavy ihany koa. Izany faminaniana izany dia manoritra ny fandringanana ireo rehetra mikomy amin’Andriamanitra manerana izao tontolo izao.

4. Ahoana no hanoritan’ny Baiboly ny fandravana tany amin’ny fiavian’i Kristy fanindroany? Apokalypsy 16:17-20; Jeremia 4:23-27.

Valiny: Nisy horohoron-tany lehibe... tsy hita intsony ny nosy rehetra, ary rava ireo tanàn-dehibe rehetra.
Ny fanoritana ataon’i Jeremia dia tena mifanandrify amin’ny fandravan’ny Babylôniana ny Israelyè. Araka ny asehon’ny teny ao amin’io andalan-teny io, ilay faminaniana dia maneho ihany koa ny fandravana ny tany amin’ny fiavian’i Kristy fanindroany.

5. Mbola hisy olona velona ve eto an-tany mandritra izany vanim-potoana izany? Apokalypsy 19:17,18 (Ampitahao amin’ny Jeremia 4:25).
Valiny: Nisy anjely ... niantso tamin’ny feo mahery hoe... mihinàna ny fonfon’ny mpanjaka sy ny nofon’ny mpifehy arivo.
6. Aiza no hisy an’i Satana mandritra ny 1 000 taona? Apokalypsy 20:1-3.

Valiny: Nisy anjely ...  nisambotra azy.. dia nanipy azy ho amin’ny lavaka tsy hita noanoa ka nanidy izany ... mandra-pahatapitry ny arivo taona.
7. Araka ny fampanantenan’i Jesosy dia aiza no hitondrany ireo mpanara-dia Azy aorian’ny fiverenany? Jaona 14:1-3.
Valiny: Ao an-tranon’ny raiko... handeha hamboatra fitoerana ho anareo Aho, dia ho avy indray ka handray anareo ho any amiko.
8. Ahoana no hanoritan’ny Apokalypsy 20:4 ireo marina? Inona no ataon’izy ireo? (Jereo ihany koa ny I Korintiana 6:1-3.)

Valiny: Velona izy ka niara-nanjaka tamin’i Kristy arivo taona.
Mandritra ny arivo taona ireo voavonjy dia hanana tombontsoa handinika mivantana ny fahamarinan’Andriamanitra sy ny fitiavany teo amin’ny fiatrehany ny olan’ny fahotana. Amin’ny fomba vaovao, ary hazava mihoatra noho ny nahazoany azy hatrizay no hahatakarany ny fiezahan’Andriamanitra nanavotra ny olona rehetra. Ho tsapan’izy ireo fa ireo rehetra very dia very noho ny fandavany ny antson’i Kristy niantefa taminy manokana.
9. Miisa firy ireo karazana fitsangana amin’ny maty ambaran’ny Baiboly? Jaona 5:28,29.
Valiny: Ny fitsangana ho amin’ny fiainana sy ny fitsanganana ho amin’ny fahaverezana.
10. Moa ve miara-mitsangana amin’ny marina ireo ratsy fanahy? Rahoviana no handray ny valin’asany farany izy ireo? Apokalypsy 20:5a.

Valiny: Fa ny sisa amin’ny maty dia tsy mbola velona madra-pahatapitry ny arivo taona.
Misy olona sasany diso hevitra mikasika ilay tapany faharoa amin’io andininy io, izay milaza hoe “Izany no fitsanganana voalohany” (Ap. 20: 5b). Araka ny voambaran’ny Baiboly dia “ireo maty ao amin’i Kristy no hitsangana aloha” (I Tesaloniana 4:16:17).

Ny Apokalypsy 20 dia manambara ny zava-hisehho ho an’ireo hitsangana amin’izany fitsanganana voalohany izany. “Velona izy ka niara-nanjaka tamin’i Kristy arivo taona.” (Ap. 20:4). Mazava loatra fa izany dia mitarika ho amin’ny fanontaniana hoe: “Ahoana ny amin’ireo maty hafa (ireo very)? Amin’ny alalan’ny fehezan-teny fohy no amalian’i Jaona izany fanontaniana izany: “Fa ny sisa amin’ny maty dia tsy mbola velona madra-pahatapitry ny arivo taona.” (Ap. 20:5b). Avy eo dia tohizan’ny apôstôly Jaona ny firesahany mikasika ny lohahevitra fototra tiany hambara: ny fitsanganana voalohany, na ny fitsanganan’ireo voavonjy – ka hoy izy: “Sambatra sy masina izay manana anjara amin’ny fitsanganana voalohany.” (Ap. 20:6).
11. Inona no paik’adin’i Satana aorian’ny 1 000 taona? Apokalypsy 20:7-9.

Valiny: I Satana dia hamitaka ny firenena eny amin’ny vazan-tany efatra... mba hiady amin’ilay tanàna malala.
12. Avy aiza no hiavian’ilay Tanàna Masina – ny Jerosalema vaovao? Apokalypsy 21:2.

Valiny: Indro, ny tanàna masina, dia Jerosalema vaovao, nidina avy any an-danitra tamin’Andriamanitra.
13. Ahoana no hanakanan’Andriamanitra an’i Satana tsy handrava ilay Tanàna Masina? Apokalypsy 20:9.

Valiny: Nisy afo nidina avy tany an-danitra ka nandany azy.
14. Inona no hiseho aorian’ny fandringanana ireo ratsy fanahy? II Petera 3:13.

Valiny: Ny lanitra vaovao sy tany vaovao.
Ny safidy lehibe ho an’ny olona rehetra ankehitriny dia hoe: aiza no hisy azy mandritra ny mandrakizay.Tsy hisy fahafaha-misafidy fanindroany intsony aorian’ny fiavian’i Jesosy. Ambaran’ny Baiboly mazava fa: “ Indro, ankehitriny no andro fankasitrahana; indro, ankehitriny no andro famonjena” (II Korintiana 6:2) Maro be ireo ho very satria mangataka andro, miandry fotoana manaraka vao hanapa-kevitra hanolo-tena ho an’i Jesosy Kristy. Anio, manasa anao Jesosy mba hanolotra ho Azy ny fiainanao manontolo. Raha mbola tsy natolotrao ho Azy ny fiainanao, inona no manakana anao tsy hanao izany amin’izao fotoana izao?
